
fursichtigen ersamen vnd wisen Meister vnd Rate,
auch den SchieBgesellen allen gemeinlich der Statt
StraBpurg vnsern lieben hern vnd besonder guten
frunden, Embieten wir die schieBgesellen ge-

meinlichen der Statt zu Spire vnser willige vnd

" fruntliche dinste mit fliBe uoran bereit vnd fugen

uwer wiBheit zuwiBen daz wir obgemelten schieB3-
gesellen gemeinlich zu Spire ufigeben wollen
Silberin kleinofe fur funffzig guter Rinschergulden
fry one alles wideru3geben uff den nehesten mantag -
nach sant JacobB tag itzund kompt, darumb man
schiessen soll in die maBe hernach geschriben steet.
Zum ersten alle die da komment vnd schieBen
wollent vmb die frye kleinote, die sollent sin bij der
zielstatt off den obgenanten mantag off die eilffte
stunde vor mittentage da soll man eym ieglichen
sinen boltzen anschriben, derselbe sol auch offstunt
einen Rinschen gulden in den Tuppel legen vnd dann
vmb den Tuppel anheben zuschieBen, vnd soll man
darnach senden, so die glocke eins slehet vnd
schieBen bil an den abent, so die glocke viers slehet,
vnd darnach alle tage anheben zu schieflen des
morgens, so die glocke achte slehet, vnd senden,
wann die glocke zehene slehet, vnd offhoren, so die

glocke viere sleet vnd so man also in dem Tuppel

schuBit wirt man alle male vier die nehesten senden
‘vnd brengen vnd ir iglichem einen halben gulden
geben, solange bi der Tuppel uBgeschoBen wirt,
vnd soll der sefft in dem Tuppel sin disser
ingestoBener schnure driczehen lang gantz u}, vnd
wan dann der Tuppel gantz uBgeschoBen ist, So soll
man vffstunt anheben zu schieBen vmb die fry obge-
melte kleynode, vnd darumb soll man thune SehB
vnd driBig schuBe vnd alle male drij die aller
nehesten senden vnd brengen, vnd ir iglichen ein
Silberin zeichen geben, vnd wan dan die xxxvi
schuBe also gethan vnduB geschoBen sint, wer dann
die meisten schufle hat, dem git man ein silberin
kleinot von Sechzehen gulden oder die gulden
darfur, vnd wer darnach die meinsten schuBe hat,
dem git man ein silberin kleinot von xii gulden oder
die gulden darfur, vnd wer dar nach die meinsten
schuBe hatt, dem git man ein silberin kleinot von viij
gulden oder die gulden darfur, vnd wer dar nahe die
meinsten schuBle hat, dem git man ein silberin kleinot
von vier gulden oder die gulden darfur, vnd die
uberigen x gulden an golde geent off die obgemelten
silberin zeichen, die man dann den nehesten geben
wirt, vnd soll der seB sin zu den obgemelten fryen
kleinoten gantzuB der vor-gemelten ingesloBener
schnure xij lang. Es wirt auch eine fry vnverserte
zielestatt, daran vor niemants geschoBen hat, vnd
soll auch einiglicher schutze vmb daz frye kleinot
vnd Tuppel sinen geschrieben boltze schieBen,
offrechts mit fryem arme ane allen ofsatz vnd one
furtel vngeuerlich, welcher des nit entete der verlurt
sinen gantzen schieBgezug, wer auch die meinsten
schuBBe hatt der soll auch zu leste schieBen nach

schiefens recht vnd gewonheit. Auch so werdent

vnser herren vom Rate zwene, jrs Rats vnd einen -

schriber, bij den ge-swornen zeugen geben off daz
iederman glichs vnd recht beschee. Es mag auch
iederman bij dem schieflen die zyt allerleye spiele
tun, doch offrechts erbercklich vnd ane argwane.

Man wirt auch lauffen vimb zweye frye barchen

tuchere off den obgemelten mantag vor dem
schieBen, die frauwen vmb ein tuch des morgens zu
der siebenden stunden, vnd die fryen knechte vmb
daz ander tuch so die glocke darnach x sleht.
Herumb lieben herren vnd besondern frunde litten
wir uwer ersame wiBheit fliBlich vnd mit ernste
fruntlich uwer schieBgesellen zu solichem vnserm
schieBen vnd kurtzwile durch vnsers verdinsts willen
gutlich zu vns schicken jne auch zu empfelhen
andere nider vmbsaBevvnd guten frunden daz
zuuerkunden, want wir die uwern vnd iederman
tugentlich emphahen vnd gerne dabij haben willen.
Auch sollent die uwern vnd menglich zu vnserm
schieBen drij tage darfur darzu in dem schiefen
dwile daz wert, vnd drij tage darnach vnsere herren
des Rats zu Spire gute trostunge fridde vnd geleide
haben fur jne allen den jren vnd allermenglich
getrulich vnd ongeuerlich, vBgnommen die wider jre
stat vnd die jren gethan hettent, daz noch nit gesunet
oder gefridt were, auch die in der achte werent, vnd
die von rechte nit fridde noch geleide haben sollent.
Wollent uch gutwilling her jnne bewisen daz begrufl
wir vmbuch alle vnd iglichen besonder zuuerdienen
vnd zu beschulden. Zu vrkunde versiegelt mit des
vesten edelknechtes Heinrichs von Remchungen
jngesigel herjnne gedruckt von vnser aller wegen
doch jme vnd sinen erben one schaden Dominica paj

